
Latih graduan menganggur selama 12 bulan di GLC
Pengambilan SLIM bermula Julai

Oleh NORLIZA ABD. RAHMAN
dan THOMAS CHONG
pengarang@utusan.com.my

PUTRAJAYA 1 Jun - Skim La-
tihan 1Malaysia (SL1IM) yang dilan-
carkan oleh Perdana Menteri, Datuk
Seri Najib Tun Razak hari ini akan
memulakan pengambilan 3,000
graduan mulai Julai ini bagi fasa
pertama.

Menteri di Jabatan Perdana Men-
teri, Tan Sri Nor Mohamed Yakcop
berkata, latihan untuk kumpulan ke-
dua melibatkan 5,000 graduan pula
dijadualkan pada September ini.

“Kumpulan kedua tidak terhad
kepada syarikat milik kerajaan
(GLC) tetapi turut melibatkan sya-
rikat korporat yang besar. Iklan pe-
ngambilan akan dikeluarkan dalam
masa terdekat,” katanya kepada
pemberita selepas menghadiri ma-
jlis pelancaran SLIM di Bangunan
Perdana Putra, di sini hari ini.

SLIM dilancarkan untuk mem-
bolehkan graduan yang gagal men-
dapat pekerjaan dalam tempoh
enam bulan selepas tamat pengajian
menerima latihan selama 12 bulan
di GLC.

Antara 25 syarikat yang menyer-
tai program ini adalah seperti Affin
Bank Berhad, Axiata Group Berhad,
Bank Negara, Malayan Banking Ber-
had, Malaysia Airports Holdings
Berhad, Telekom Malaysia Berhad
dan Tenaga Nasional Berhad.

Borang permohonan boleh dida-
pati dengan melayari laman web
GLC yang mengambil bahagian.

Mengulas tentang kadar pe-
ngangguran, Nor Mohamed berkata,
kadar tersebut berada di dalam ling-
kungan tiga peratus dan tidak men-
jadi isu besar kepada negara.

“Dalam definisi ekonomi, kadar
pengangguran sebanyak tiga pera-
tus bermakna tiada masalah pe-
ngangguran yang berlaku,” kata-
nya.

